
МАЪЛУМОТ
I. Ҳуқуқий таъминот бошқармаси томонидан амалга оширилган ишлар, эришилган натижалар:
Вазирлик таркибий тузилмалари, вазирлик ҳузуридаги республика ижро этувчи органлари томонидан ишлаб чиқилган ва ҳуқуқий экспертизадан ўтказиш учун тақдим этилган  95 та норматив-ҳуқуқий ҳужжат лойиҳаси ҳуқуқий экспертизадан ўтказилиб, ҳуқуқий хулоса берилди. 
Вазирлик томонидан қабул қилинган 27 та идоравий норматив-ҳуқуқий ҳужжатлар (буйруқ, қарор) Ҳуқуқий таъминот бошқармаси томонидан юритиладиган вазирлик томонидан қабул қилинган идоравий норматив-ҳуқуқий ҳужжатлар ҳисобини юритиш журналида рўйхатга олинган. Рўйхатга олинган ушбу ҳужжатларнинг 17 таси вазирлик томонидан ишлаб чиқилган идоравий норматив-ҳуқуқий ҳужжатлар бўлиб, ҳуқуқий экспертизадан ўтказилди ва ҳуқуқий хулоса берилди.  
Юридик департамент Ҳуқуқий таъминот бошқармасига республика ижро этувчи ҳокимияти органлари томонидан вазирликка келишиш учун тақдим этилган 940 та норматив-ҳуқуқий ҳужжат лойиҳалари тегишли тартибда кўриб чиқилди. Бунда лойиҳаларнинг 649 таси loyiha.adliya.uz тизими орқали, 148 таси хат орқали, 143 таси ХДФУ грифи остида вазирликка тақдим этилган.
Маълумот учун: жорий йилнинг июль-сентябр ойларида 18 та идоравий 
норматив-ҳуқуқий ҳужжатлар давлат рўйхатидан ўтказилди, ўз кучини йўқотган деб топилган 1 та идоравий норматив-ҳуқуқий ҳужжат давлат реестридан чиқарилди.

Вазирлар Маҳкамасининг 2025 йил 22 апрелдаги 253-сон қарори билан тасдиқланган норматив-ҳуқуқий ҳужжатларни коррупцияга қарши экспертиздан ўтказиш режасига мувофиқ 13 та ҳужжат коррупцияга қарши экспертизадан ўтказилиб, экспертиза натижалари юзасидан умумлаштирилган маълумотлар Адлия вазирлигига 2025 йил 25 июлдаги 02/17-1-163/2-сон, 
2025 йил 27 августдаги 02/17-18853-сон, 2025 йил 26-сентабрдаги 
02/17-1-3-20925-сон, 2025 йил 30-сентабрдаги 02/17-1-2-21258-сон хатлар орқали юборилди.
Вазирликнинг тегишли тузилмалари билан ҳамкорликда 863 та ички ҳужжатлар (124 та шахсий таркибга оид, 166 та таътилларга оид, 504 та хизмат сафарига оид, 49 та асосий фаолиятга оид буйруқ ва ҳужжатлар) ишлаб чиқилиши ва қабул қилинишида иштирок этилди.

Вазирликнинг 2025 йил 6 майдаги “Ўзбекистон Республикаси Иқтисодиёт ва молия вазирлиги марказий апарати таркибий тузилмалари раҳбарларига вазирлик номидан хат-ҳужжатларни имзолаш ваколатини бериш тўғрисида”ги 23-107-сон буйруғининг 1-банди “а” кичик бандига мувофиқ, Юридик департамент томонидан юридик ва жисмоний шахслардан келган мурожаатларга жавоб хатлари ҳуқуқий жиҳатдан кўриб чиқилиб, келишиб берилмоқда.
II. Суд ва судгача бўлган даъволарни юритиш ва шартномавий-ҳуқуқий масалалари бошқармаси томонидан амалга оширилган ишлар, эришилган натижалар
Ҳуқуқий экспертизадан ўтказиш ҳамда келишиш учун киритилган
133 та хўжалик шартномалари, меҳнат шартномалари, ссуда шартномалари, депозит шартномалари ва уларга ўзгартириш киритиш тўғрисидаги келишув лойиҳалари, имзо қўйиш ваколатини бериш тўғрисидаги буйруқ лойиҳалари белгиланган тартибда кўриб чиқилди.
Шунингдек, хорижий давлатлар ва халқаро ташкилотлар билан ҳамкорлик, халқаро рейтинглар билан ишлаш йўналишида  168 та меморандум ва келишув лойиҳалари, 171 та давлат қарзи ҳисобидан амалга ошириладиган лойиҳалар, давлат кафолати битимлари ва давлат хусусий шерикчилик бўйича битимлар лойиҳалари кўриб чиқилиб, белгиланган тартибда ҳуқуқий экспертизадан ўтказилди. 
“Ҳудудий электр тармоқлари” АЖга Давлат бюджетидан ажратилган ва ўз вақтида қайтарилмаган жами 141,4 млрд сўм пулларни давлат бюджетига ундирилиши бўйича, “Сув таъминоти” АЖга Давлат бюджетидан ажратилган ва ўз вақтида қайтарилмаган жами 112,4 млрд сўм пулларни давлат бюджетига ундирилиши бўйича шунингдек, давлат-хусусий шериклик тўғрисидаги қонунчиликка асосан ғолиб бўлган хусусий шерик томонидан тўланадиган бир марталик тўловлар ўз вақтида тўланмаганлиги сабабли, 2,08 млрд сўм пулларни давлат бюджетига ундирилиши бўйича талабномалар чиқарилди.
Жиноий, маъмурий, фуқаролик ва иқтисодий судларда вазирликнинг ҳуқуқ ва манфаатларига дахлдор бўлган 41 та суд ишлари юзасидан 122 та суд мажлисларида иштирок этилиб, 3 та ёзма фикрлар ва  5 та илтимосномалар берилган. 
Бундан ташқари давлат манфаатларига етказилган зарарлар ўрнини қоплаш юзасидан 16 та жиноят ишлари бўйича тергов ва судларда фуқаровий даъвогар сифатида иштирок этилди. Бунинг натижасида 135,4 млрд сўм пул маблағларининг давлат бюджетига ундирилиши белгиланган бўлса, 12 млрд 200 млн сўм ҳамда 550 минг АҚШ доллари миқдоридаги пул маблағларининг давлат бюджетидан ундирилишининг олди олинди. 

Маълумот учун: Даъвогар C. Фармоновнинг жавобгар Ўзбекистон Республикаси Иқтисодиёт ва молия вазирлиги ҳамда Тошкент шаҳар Иқтисодиёт ва молия бош бошқармасига нисбатан ноқонуний жиноий жавобгарликка тортилганлик оқибатида етказилган маънавий зарарни қоплаш тўғрисидаги 2-1001-2515/13559-сонли фуқаролик ишида даъво талаби 3 млрд сўм бўлган суднинг биринчи инстанцияда 500 млн сўмга даъво талабини қаноатлантирди, бундаб вазирлик томонидан ушбу қарор юзасидан шикоят киритилиб, 200 млн сўмга туширишга ҳамда ундирувни Самарқанд вилояти ҳокимлиги ҳузуридаги Жисмоний ва юридик шахсларга етказилган мулкий зиёнларни компенсация қилиш бўйича мақсадли жамғарма ҳисобига қаратишга эришилди.
Шунингдек, аризачи “Ariana Tunnel Dam” Com. жавобгар Сув хўжалиги вазирлигига нисбатан 550 000 АҚШ доллари миқдоридаги зарарни ундириш тўғрисидаги даъвоси юзасидан кўрилган 4-10-2503/132-сонли иқтисодий ишда қатнашилиб, вазирлик вакилининг фикри асосида даъво тўлиқ рад қилинишига эришилди. 
Бундан ташқари, фуқаролик ишлари бўйича биринчи инстанция судлари томонидан қабул қилинган ҳал  қилув қарорларига нисбатан 2 та апелляция, 
3 та кассация ва 2 та тафтиш тартибида шикоятлар киритилди. 
Киритилган шикоятлар қаноатлантирилиши натижасида давлат ҳисобидан 508 млн сўм пул маблағлари ундирилишининг олди олинди. 
Жиноят судлари томонидан чиқарилган суд ажримига нисбатан 1 та кассация шикояти киритилиб, давлат бюджети маблағларидан ундирилиши керак бўлган 37 млрд сўмдан ортиқ ундирув ижроси тўхтатилишига эришилди.
Худудий Иқтисодиёт ва молия бош бошқармаларига нисбатан чиқарилган суд қарорлари ўрганилиб, қабул қилинган ҳал қилув қарорларига нисбатан асослантирилган ҳолда апелляция шикояти киритиш тўғрисида 4 та топшириқ хати ҳудудий бошқармаларга юборилди.

